
Shri Ramakrishna Stotram

ಶ್ರೀರಾಮಕೃಷ್ಣಸ್ತೋತ್ರಂ

ಓಂ ನಮೋ ಭಗವತೇ ರಾಮಕೃಷ್ಣಾಯ
ಲೋಕನಾಥಶ್ಚಿದಾಕಾರೋ ರಾಜಮಾನಃ ಸ್ವಧಾಮನಿ
ಕಲಿಕಲ್ಮಷಮಗ್ನಾನಾಮುತ್ತಾರಣ-ಚಿಕಿರ್ಷಯಾ .

ಮಾಯಾಶಕ್ತಿಂ ಸಮಾಶ್ರಿತ್ಯಯೋಽವತೀರ್ಣೋ ಮಹೀತಲೇ
ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 1..
ಸದ್ಬ್ರಾಹ್ಮಣಕುಲೇ ಜಾತೋ ದಿವ್ಯದೇಹಂ ಸಮಾಶ್ರಿತಃ
ಬಾಲ್ಯೇಯೋ ದಿವ್ಯಭಾವೇನ ವಯಸ್ಯೈಃ ಸಹಮೋದಯನ್ .

ವಿರಕ್ತೋ ಯೌವನೇ ತೀವ್ರಂ ಮಾಯಾಪಾಶ-ವಿವರ್ಜಿತಃ
ನಿತ್ಯಮುಕ್ತ-ಸ್ವಭಾವೋಽಪಿ ಲೋಕಾನುಗ್ರಹಕಾಮತಃ .. 2..
ಲೋಕಾನಾಮೇವ ಶಿಕ್ಷಾರ್ಥಂ ತಪಸ್ತಪ್ತ್ವಾ ಸುದುಸ್ತರಂ .

ನಿದ್ರಾಶನಂ ಪರಿತ್ಯಜ್ಯ ವರ್ಷಾಣಾಂ ದ್ವ್ಯಧಿಕಾನ್ ದಶ ..

ಸ್ವಸ್ವರೂಪಂ ಸಮಾಧಾಯ ಸಚ್ಚಿದಾನಂದ-ವಿಗ್ರಹಂ
ದಯಾಮೂರ್ತಿಃ ಸದಾನಂದೋ ಜಿಜ್ಞಾಸೂನುಪದಿಷ್ಟವಾನ್ .

ತೇಷಾಮಜ್ಞಾನನಾಶಾಯ ಲಾಭಾಯ ಚ ಪರಾತ್ಮನಃ
ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 3..
ಸತ್ಯಬೋಧತಯಾ ಸಾಂಗಾನ್ ಸರ್ವಧರ್ಮಾನ್ ಸಮಾಚರನ್ .

ಧರ್ಮಮಾತ್ರಂತು ಸತ್ಯಂ ವೈ ಯೇನ ಸಮ್ಯಕ್ ಸುನಿಶ್ಚಿತಂ .

ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 4..
ಯೋ ಭಕ್ತಾನ್ ಭಕ್ತಿಮಾರ್ಗೇ ತು ನಿನಾಯ ಲೋಕನಾಯಕಃ
ಆಕೃಷ್ಯ ಮಾನಸಂ ತೇಷಾಂ ಭಕ್ತಿಸಿಂಚಿತಯಾ ಗಿರಾ .

ದರ್ಶಯಿತ್ವಾ ಮಹಾಭಾವಂ ಪರಮಾನಂದದಾಯಕಂ
ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 5..
ಜ್ಞಾನಿನೋ ಜ್ಞಾನಮಾರ್ಗೇ ಚಯೇನ ಸಮ್ಯಕ್ ಪ್ರವರ್ತಿತಾಃ .
ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 6..
ಯೈರ್ಮತೈರ್ಧಾರ್ಮಿಕಾ ಯಸ್ಮಿನ್ ಧರ್ಮಮಾರ್ಗೇ ವ್ಯವಸ್ಥಿತಾಃ
ತೇಷಾಂ ತನ್ಮತಮಾದೃತ್ಯ ಭಕ್ತಿಸ್ತತ್ರ ದೃಢ಼ಈಕೃತಾ .

ಪ್ರೋತ್ಸಾಹಿತಾ ಯಥಾನ್ಯಾಯಂಯೇನ ತತ್ಸಾಧನೇಷ್ವಪಿ
ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 7..
ಪೂಜಿತಾ ಯೇನ ವೈ ಶಶ್ವತ್ ಸರ್ವೇಽಪಿ ಸಾಂಪ್ರದಾಯಿಕಾಃ .
ಸಂಪ್ರದಾಯವಿಹೀನೋ ಯಃ ಸಂಪ್ರದಾಯಂ ನ ನಿಂದತಿ .

ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 8..
ಶಶ್ವಲ್ಲೀಲಾ-ವಿಲಾಸೇನಯೇನ ಸರ್ವಮಿದಂ ತತಂ .

ಲೀಲಾರೂಪಂ ಸದಾನಂದಂ ರಾಮಕೃಷ್ಣಂ ನಮಾಮ್ಯಹಂ .. 9..

ಸರ್ವಧರ್ಮಪ್ರಣೇತಾರಂ ಧರ್ಮಗ್ಲಾನಿವಿನಾಶಕಂ .

ಸಾಧುಮಿತ್ರಂ ಶಿವಂ ಶಾಂತಂ ರಾಮಕೃಷ್ಣಂ ನಮಾಮ್ಯಹಂ .. 10..

ಅಜ್ಞಾನತಿಮಿರೇಯಸ್ತು ಜ್ಞಾನಾಲೋಕಪ್ರದೀಪಕಃ .
ವಿಮಲಾನಂದದಾನಾಯ ಪ್ರಾದುರಾಸೀನ್ಮಹೀತಲೇ .

ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 11..
ಸಂಸಾರಾರ್ಣವಘೋರೇ ಯಃ ಕರ್ಣಧಾರಸ್ವರೂಪಕಃ .
ನಮೋಽಸ್ತು ರಾಮಕೃಷ್ಣಾಯ ತಸ್ಮೈ ಶ್ರೀಗುರವೇ ನಮಃ .. 12..
ತ್ವಂ ಹಿ ವಿಷ್ಣುರ್ವಿರಿಂಚಿಸ್ತ್ವಂ ತ್ವಂ ಚ ದೇವೋ ಮಹೇಶ್ವರಃ
ತ್ವಂ ಚೈವ ಶಕ್ತಿರೂಪೋಽಸಿ ನಿರ್ಗುಣಸ್ತ್ವಂ ಸನಾತನಃ .
ತ್ವಾಂ ಸ್ತೋತುಂ ಕೋಽತ್ರ ಶಕ್ತಃ ಸ್ಯಾದ್ ಭಾವಾತೀತಮನಾಮಯಂ
ಭಗವನ್ ಸರ್ವಭೂತಾತ್ಮನ್ ರಾಮಕೃಷ್ಣ ನಮೋಽಸ್ತುತೇ .. 13..

ಸರ್ವಾಯ ಸರ್ವಪಾರಾಯ ಸರ್ವಭಾವಸ್ವರೂಪಿಣೇ .

ಸರ್ವಭಾವವಿಹೀನಾಯ ರಾಮಕೃಷ್ಣಾಯ ತೇ ನಮಃ .. 14..
ಮಹಾಮಾಯಾಸ್ವರೂಪಾಯಮಹಾಮೋಹವಿನಾಶಿನೇ .

ಮಾಯಾತೀತಾಯ ಶಾಂತಾಯ ರಾಮಕೃಷ್ಣಾಯ ತೇ ನಮಃ .. 15..
ನಿರಂಜನಂ ನಿತ್ಯಮನಂತರೂಪಂ ಭಕ್ತಾನುಕಂಪಾದ್ಧೃತವಿಗ್ರಹಂ ವೈ .
ಈಶಾವತಾರಂ ಪರಮೇಶಮೀಡ್ಯಂ ತಂ ರಾಮಕೃಷ್ಣಂ ಶಿರಸಾ ನಮಾಮಃ .. 16..
ಇತಿಶ್ರೀಅಭೇದಾನಂದಸ್ವಾಮಿನಾವಿರಚಿತಂಜಗದ್ಗುರು ಶ್ರೀರಾಮಕೃಷ್ಣಸ್ತೋತ್ರಮಿದಂ
ಸಂಪೂರ್ಣಂ .

